
1)

2)

3)

Hidma ta’ preparazzjoni interna

Iddefinixxejt b’'mod c¢ar ghaliex tehtieg konsulent?

Is-suq tal-konsulenza huwa mimli b’offerti differenti li forsi tkun tixtieq tgabbel. Ghandek
tkun kapaci tiddeciedi x'verament tehtieg, ez. trid li I-konsulent:

a) jaghtik parir biss dwar il-process tar-registrazzjoni;

b) jaghmel il-hidma kollha mill-bidu sas-sottomissjoni tad-dossier finali;

c) jiehu hsieb certi elementi tar-registrazzjoni (ez. strategija tal-ittestjar, IUCLID);

d) iharreg lill-kollegi tieghek; jew

e) jiehu hsieb il-hidma ta’ segwitu (ez. monitoragg tal-valutazzjoni/process ta’ kontroll tal-
konformita u aggornament tad-dossier jekk u meta mehtieg)

Iddefinixxejt b’'mod c¢ar I-ghanijiet tieghek fir-rigward tas-servizz estern?

Konsulent jiswa’ I-flus u aktar kemm jipprovdi aktar tigik I-ispiza. Ghalhekk huwa importanti
ghalik li tiddefinixxi dak li I-konsulent ghandu jaghtik b’'mod konkret u meta. Ghandu jkun
car ukoll dak li inti ma tridx tkun involut fih aktar.

X'inhuma I-kontribuzzjonijiet possibbli tieghek lejn il-kumpanija, b’'mod partikolari:

a) Kompetenzi interni:
Bosta kumpaniji ghandhom hafna gharfien intern li ma jafux dwaru. Il-kollegi huma sors
importanti ta’ informazzjoni li hafna drabi tmur lil hinn mill-attivitajiet tas-soltu ta’
kumpanija. Ipprezentalhom il-progett "REACH” u pprova sib x'jistghu jikkontribwixxu.



4)

5)

6)

7)

8)

9)

b) Rizorsi disponibbli:
Iddefinixxi kemm il-kollegi tieghek jistghu jsibu hin ghall-ghanijiet tar-REACH. Skopri
jekk ghandekx studji jew taghmir ta’ ttestjar disponibbli, li jistghu jintuzaw.

c) Esperjenzi:
Uza l-esperjenza ezistenti bhal mill-affarijiet regolatorji, il-hidma ma’ konsulenti jew I-
ittestjar tas-sustanzi fil-kumpanija tieghek.

Zgur tehtieg konsulent?

Xi kultant jista’ jkun ta’ serhan il-mohh |i jkollok konsulent imma dan ma jkunx necessarju.
Il-kollegi tieghek jafu bl-ahjar mod il-kumpanija tieghek u jistghu jkunu kapaci jwettqu
hidma jew parti mill-hidma li ghaliha inti trid konsulent. Ftakar li I-hidma tal-konsulenti xorta
tista’ tkun tehtieg segwitu tal-attivitajiet taghhom u c¢erta supervizjoni.

Diga ghandek esperjenza tajba ma’ konsulent ghal negozji ohra?

Madankollu, kun konxju li r-REACH huwa regolament tekniku hafna, li jehtieg gharfien
specifiku hafna.

Ghandek jew tehtieg rakkomandazzjonijiet ghal konsulent potenzjali?

Stagsi lil kumpaniji fis-settur tieghek, fil-katina tal-provvista jew fl-industrija tieghek jekk
jistghux jirrakkomandaw konsulent. Eventwalment jista’ anke forsi jkun hemm skemi ta’
certifikazzjoni/kwalita ghall-konsulenti tar-REACH fl-Istat Membru/redgjun tieghek.

Tinsab sodisfatt bil-gestjoni tas-sustanzi kimiéi tieghek jew trid/tehtieg adattamenti?

Ir-REACH jehtieg hafna attenzjoni. Il-preparazzjoni ta’ dossier tar-registrazzjoni tista’ tkun I-
opportunita biex tirrevedi |-operazzjonijiet ta’ gestjoni tas-sustanzi kimici tieghek. Kun pront
ghall-possibbiltajiet li tirristruttura I-approc¢c¢ tieghek dwar kif tiggestixxi s-sustanzi kimici fil-
kumpanija tieghek. Konsulent, li normalment ikollu I-esperjenza jahdem ma’ bosta
kumpaniji fis-settur tieghek, jista’ jghinek f'dak ir-rigward.

Inti familjari mal-hidma ta’ segwitu wara r-reqgistrazzjoni REACH?

Ikun utli li tifhem minn gabel id-dossier jew |-evalwazzjoni tas-sustanzi wara li jigi
sottomess id-dossier tar-registrazzjoni. Jista’ jkun mehtieg li inti ssib mod kif |-ahjar
timplimenta I-hidma ta’ segwitu fil-kumpanija tieghek, jekk applikabbli. Dan jista’ jigi
diskuss fi stadju bikri mal-konsulent u tista’ tirreferi wkoll ghad-dokumenti ta’ gwida tal-
ECHA ghal aktar informazzjoni dwar id-diversi processi regolatorji
(http://echa.europa.eu/mt/guidance-documents/guidance-on-reach).

Ipprevedeit rizorsi bizzejjed ghall-hidma ta’ segwitu?

Il-processi ta’ segwitu wara s-sottomissjoni tad-dossier jistghu jehtiegu monitoragg u hidma
addizzjonali. Ghalhekk, tista’ tikkunsidra |-appogg ta’ konsulent f'dak ir-rigward, ez. jista’
jkun li t-tahrig dwar I-evalwazzjoni/il-kontroll tal-konformita tad-dossier jitgies suffi¢jenti
jekk tiddeciedi li ma tridx li I-konsulent isegwi wkoll dik il-hidma wara r-registrazzjoni.



10)Tehtieg konsulent ghall-hidma ta’ segwitu?

II1.

Konsulent jista’ jiehu hsieb il-hidma ta’ segwitu u jippermettilek tikkonéentra fuq |-
attivitajiet I-ohra tieghek. Madankollu, ghandek tikkunsidra jekk dan hux mehtieg peress li
dan iwassal ghal kuntratt aktar estensiv. Ikkunsidra li taghlaq il-kuntratt fi stadji biex
tkippermetti certa flessibbilta abbazi tal-htigijiet tieghek meta jingalghu.

Kriterji personali ta’ konsulent

1) Sfond xierag ta’ konsulent potenzjali, ez.:

a.

Edukazzjoni u diplomi:

Ir-REACH jehtieg firxa wiesgha ta’ kompetenza biex jigi zgurat li dossier jissodisfa
r-rekwiziti legali kollha. Ikun jaghmel sens li I-konsulent tieghek ikollu sfond
kimiku, tossikologiku, legali u ekonomiku b’sahhtu jew ikollu a¢cess ghal tali
kompetenza.

Esperjenza professjonali:

Kwistjonijiet multidixxiplinari kumplessi bhal registrazzjoni tar-REACH jehtiegu
esperjenza professjonali stabbilita biex dossier jigi ppjanat u ffinalizzat b’‘mod
effi¢jenti. Il-konsulent ghandu jkollu bizzejjed esperjenza professjonali rilevanti.
Esperjenza, preferibbilment fis-settur specifiku tieghek:

Konsulent b’esperjenza fis-settur specifiku tieghek jew fit-tip ta’ prodotti tieghek
probabbilment jifhem aktar malajr il-problema specifika tieghek, bhall-katina tal-
provvista tieghek, id-diffikultajiet relatati mal-ittestjar tas-sustanzi tieghek, I-
esponiment u l-uzu, kif ukoll I-identifikazzjoni tas-sustanzi.

Gharfien tal-ghodod disponibbli fuqg is-suq:

F'kaz li tkun tehtieg valutazzjoni shiha tal-esponiment u r-riskju biex tghaddi mill-
process shih ta’ stabbiliment ta’ Rapport dwar is-Sigurta Kimika, |-esperjenza
professjonali ghandha tinkludi gharfien tajjeb tal-ghodod rispettivi disponibbli fuq
is-suq.

2) Storja professjonali konklussiva, ez. ebda diskrepanzi

L-esperjenza turi li konsulenti stabbiliti fil-qasam tas-sustanzi kimi¢i normalment jahdmu
tajjeb. Ghalkemm konsulenti aktar godda jistghu joffru wkoll rizultati komparabbli. Fi
kwalunkwe kaz, kun kritiku meta jkollok I-impressjoni li konsulent ghandu gharfien
limitat dwar ir-REACH.

3) Reputazzjoni tajba, specjalment fis-settur tieghek

Stagsi lil kumpaniji ohra fis-settur tieghek jew fil-katina tal-provvista dwar |-esperjenza
taghhom. Reputazzjoni tajba hija dejjem indikatur tajjeb ghal servizz tajjeb.



4)

5)

6)

7)

8)

9)

Membru ta’ assoc¢jazzjoni settorjali rilevanti

Il-konsulenti li jkunu membri ta’ assoc¢jazzjoni differenti, spiss ikunu suggetti ghal
evalwazzjoni kritika mill-asso¢jazzjoni taghhom. Jekk dan ikun il-kaz, ghandek issib
informazzjoni relatata fil-materjal tal-prezentazzjoni tal-konsulent jew ghand I-
assocjazzjoni. Certi asso¢jazzjonijiet zviluppaw standards u/jew certifikazzjonijiet ta’
kwalita.

Il-konsulent jiddedika bizzejjed hin biex jifhem is-sitwazzjoni specifika tieghek?

L-ebda kaz mhu bhall-iehor. Fl-ewwel laggha tieghek il-konsulent ghandu jiddedika
bizzejjed hin biex jisma’ |-kaz specifiku tieghek. Taccettax laggha gasira u superficjali.

Il-konsulent huwa miftuh u flessibbli ghall-interventi/ideat tieghek?

Inti ged titkellem dwar il-problema specifika tieghek mal-konsulent tieghek u inti I-
persuna li taf [-aktar dwar il-kumpanija tieghek. Il-konsulent ghandu jkun miftuh u
kostruttiv ghall-interventi u I-ideat tieghek u ghandu jkun lest li jiddiskuti u jiddeciedi
b’mod kongunt |-ahjar triq ‘il quddiem.

II-konsulent kapaci jesprimi ruhu b’mod li inti tifhmu?

Ir-REACH hija legizlazzjoni kumplessa b’diversi aspetti li jridu jigu kkunsidrati (ez. legali,
kimici, ekonomici, gestjoni tar-riskju e¢c.). Konsulent ghandu jkunu kapaci jispjegalek I-
ideat u s-suggerimenti tieghu b’'mod li jinftiehem u li jippermettilek tiehu decizjoni
infurmata.

II-konsulent huwa kapaci jiggwidak b’'mod effi¢jenti?

Inti jista’ ma jkollokx fehim suffi¢jenti tar-rekwiziti tar-REACH. Il-konsulent gieghed
hemm biex jikkoregi I-izbalji tieghek u jissuggerixxi soluzzjonijiet ahjar. Inkella ghaliex
thallas ghas-servizz?

Taf b’xi klijenti u setturi ohra li I-konsulent huwa attiv fihom?

Jista’ jkun utli li tkun konxju ta’ attivitajiet ohra tal-konsulent tieghek fis-settur tieghek
jew ta’ kumpaniji li jistghu jkunu f'pozizzjoni simili bhalek. Stagsi lill-konsulent tieghek
dwar progetti ohra attwali u tal-passat.

10)Tinsab konvint bil-feedback tar-referenzi?

Normalment il-konsulenti jipprezentaw referenzi. Ghandek thossok komdu bil-feedback
taghhom. Tista’ tikkunsidra wkoll li tikkuntattja ¢erti referenzi direttament.

11)Thossok komdu bil-konsulent?

Inti se tahdem mal-konsulent b’'mod intensiv fix-xahar/xhur li gej/jin. L-impressjoni
personali tieghek u ta’ wiehed mill-kollegi tieghek taghmel differenza.



12)Ghandu jkollok dubiji?

Ikkunsidra li offerta rhisa minn konsulent mhux nec¢essarjament dejjem tkun I-ahjar
wahda. IlI-hidma ta’ konsulenza dejjem se tehtieg sforzi. Jehtieg li togghod attent minn
konsulenti li joffru s-servizzi taghhom bi skont.

III. Gharfien ta’ konsulent

1)

2)

Il-konsulent ghandu esperjenza prattika fis-settur u fis-suq specifiku tieghek u fl-
ambjent tan-negozju tieghek?

Li tistagsi mistogsijiet u ghal referenzi jista’ jkun utli. Ikun importanti li I-konsulent
jifhem is-suq specifiku tieghek u idealment ikollu anke esperjenza tieghu. Ipprova ifhem
x'jista’ jwettaq ghalik il-konsulent tieghek. Tippermettix li I-mistogsijiet tieghek jew tal-
kollegi tieghek jibgghu bla twegiba.

Il-konsulent kapaci jammetti x‘inhuma |-limiti professjonali tieghu u min jista’ jkun
espert alternattiv biex ikopri ogsma addizzjonali?

Hadd ma jaf kollox. Madankollu, huwa importanti li I-konsulent tieghek ikollu ac¢cess
ghar-rizorsi kollha necessarji biex iwettaq ir-registrazzjoni tieghek. Ghandek tkun konxju
minn dak li I-konsulent tieghek jista’ jwettaqg wahdu u dak li ghandu jigi esternalizzat.
Ghandek tikkunsidra wkoll li esternalizzazzjoni zejda tista’ tikkomprometti I-iskeda taz-
zmien; f'dak ir-rigward il-konsulent tieghek ghandu jkollu “pjan B".

IV. Approcc tal-konsulent biex isolvi I-problema tieghek

1)

2)

3)

Thossok komdu bl-appro¢é/metodu tieghu ghall-analizi u t-tiftix ta’” soluzzjoni ghall-
problemi?

Ghal darb’ohra dan huwa aspett personali. Din hija |-kumpanija tieghek u ghalhekk inti u
I-kollegi tieghek ghandkom thossukom komdi bis-servizz li joffrilkom il-konsulent.

Il-konsulent jiddedika hin biex jifhem il-problema, gabel ma jissuggerixxi soluzzjonijiet?

Li wiehed jisma’ huwa krucjali biex problema tinftiehem u tissolva. Normalment I-ebda
konsulent ma jkun jaf il-kumpanija tieghek fl-ewwel laggha. Dan ifisser li ghandek tkun
inti li tipprezenta s-sitwazzjoni specifika tieghek u x'tehtieg. Attent li ma tkunx “sfurzat”
tixtri servizz minn konsulent li jaf ibigh - “servizzi minn fuq l-ixkaffa” jistghu ma jkunux
xierga ghalik.

II-konsulent jittratta I-problemi b’'mod wiesa’ u mhux izolat?

Ir-REACH joffri hafna soluzzjonijiet ghall-istess problema. Perezempju, tista’ twettaq
ittestjar jew tista’ tuza metodi alternattivi (ez. read across). L-ewwel wiehed huwa aktar
preciz, it-tieni jiswa angas flus, jekk accettat. Id-diskussjonijiet fis-SIEF ghandhom rwol
krucjali f'din il-kwistjoni wkoll. Hija biss |-evalwazzjoni ta’ kaz b'kaz li tista’ tiddikjara
x'inhi [-ahjar triq ‘il quddiem.



Xi kultant jista’ jaghmel sens ukoll ekonomikament li ma tkoprix I-uzijiet kollha li koprejt
s’issa. Dak li forsi huwa tajjeb ghal kompetitur tieghek li jimmanifatura |-istess sustanza
jista” ma jkunx sostenibbli ghalik. Dawn iz-zewg ezempji diga juru li m’hemm |-ebda
soluzzjoni standard. Ghaldagstant, huwa importanti hafna li I-konsulent tieghek jevalwa
s-sitwazzjoni tieghek b’'mod kemm jista’ jkun wiesa’ u jipprova jsib I-aktar soluzzjoni
xierga ghalik.

Jekk il-konsulent tieghek jaghtik parir li tipprocedi mhux f'sottomissjoni kongunta,
ghandu jkun ¢ar li hija possibbli biss eskluzjoni fakultattiva parzjali ta’ certa
informazzjoni. Anke f'dak il-kaz, il-konsulent ghandu jipprovdilek gustifikazzjoni xierqa
ghall-eskluzjoni fakultattiva parzjali u jassigurak minn access legittimu ghad-dejta li
konsegwentement tkun tehtieg.

4) Il-konsulent joffrilek soluzzjoni individwali u mhux prodott standard? Jekk huwa prodott
standard, dan huwa xieraqg ghalik?

Soluzzjonijiet standard jistghu jahdmu ghal ¢erti kazijiet u normalment ikunu orhos
imma kif diskuss gabel, ir-REACH huwa kumpless u kull kaz ghandu jigi evalwat
b’attenzjoni fuq bazi individwali.

5) II-konsulent ged jirrikorri ghal soluzzjonijiet sostenibbli?

Li jkollok dossier lest hija haga tajba. Madankollu, ghandek toqghod attent li d-dejta
tkopri r-rekwiziti stabbiliti mir-REACH. Perezempju I-kwalita tad-dejta tat-test ghandha
tkun suffi¢jenti, I-identita tas-sustanza tieghek u d-dejta tat-test xiergqa ghandhom ikunu
pprezentati b‘'mod ¢ar, u I-esponiment u |-uzijiet tieghek ghandhom ikunu realistici. Il-
konsulent tal-ghazla tieghek ghandu jkun kapaci jikkunsidra dawn I-aspetti u jwiegeb il-
mistogsijiet tieghek. Kun kritiku jekk jigu proposti ezenzjonijiet ghal kull punt ta’ tmiem.

V. Appogg offrut

1) Il-konsulent ghandu kapacdita bizzejjed biex jaghtik appodd bil-mod li tixtieq inti?

Aktar kemm il-konsulent tieghek ikollu impjegati, aktar jistghu jigu ddedikati ghalik
rizorsi, jekk necessarju. Wara li tiddefinixxi xi trid u sa liema punt, ghandek tistagsi lill-
konsulent tieghek ghall-ac¢ertament tar-rizorsi ppjanati ghalik.

2) Il-kamp ta’ applikazzjoni tal-hidma huwa c¢ar ghat-tnejn li intom?

Iddiskutu r-responsabbiltajiet:
ghall-analizi tas-sitwazzjoni f’kumpanija u I-obbligi possibbli
ghall-gestjoni u I-entrati tad-dejta tal-ghodod tal-IT, bhal IUCLID u Chesar
ghan-negozjar u |-amministrazzjoni tas-SIEF/Konsorzji



3)

4)

VI.

1)

2)

3)

4)

F'kaz ta’ emergenza, il-konsulent ikun disponibbli wkoll mhux fil-hinijiet tal-uffi¢¢ju tas-
soltu?

Dan jista’ jkun utli imma mhux necessarjament vitali ghall-finijiet tar-REACH.
Madankollu, dan jista’ jsir rilevanti f’kaz ta’ problemi teknici ez. problemi tal-IT waqt
sottomissjoni tad-dossier tar-registrazzjoni.

Wagt tahdita personali jkollok I-impressjoni li [-konsulent huwa interessat u mmotivat
biex isolvi I-problema tieghek kif xierag?

Il-persuna responsabbli mill-progett tieghek fil-kumpanija ta’ konsulenza ghandha tkun
immotivata u interessata li tahdem fuq il-kompitu tieghek. Jekk ghandek impressjoni
kuntrarja, erga’ ahsibha.

Infrastruttura ta’ konsulent

Tinsab sodisfatt bl-infrastruttura tal-konsulent?

Ibda billi taghti harsa lejn I-uffic¢ju u I-websajt tal-konsulent tieghek. Stagsi lill-
konsulent jurik il-facilitajiet rispettivi inkluzi dawk tal-fornituri ta’ servizz (ez. laboratorji
tal-ittestjar), jekk applikabbli. Kun konxju li mhux hafna kumpaniji ta’ konsulenza
jkollhom kollox intern, imma ghandu jkollhom aécess/konnessjonijiet ghar-rizorsi li huma
mehtiega ghall-progett tieghek. Skont it-testijiet mehtiega, jistghu jintghazlu fornituri ta’
servizz differenti (li jfisser li jkunu jistghu jigu stabbiliti relazzjonijiet kummerd¢jali godda
ma’ laboratorji jew fornituri ta’ servizz ohra). Dan jista’ jigi deciz fis-SIEF, perezempju.
Stagsi lill-konsulent tieghek ghaliex I-infrastruttura hija adegwata ghall-progett
partikolari tieghek.

II-materjal tal-PR (ez. fuljetti, dehra tal-websajt) jikkonvincik?

IlI-fuljetti u d-dehriet tal-websajt hafna drabi jkunu indikattivi ta’ kemm kumpanija hija
professjonali. Madankollu, oqghod attent dwar dan I-aspett, ghaliex xi kultant id-dehra
sabiha tkun ged tipprova tghatti n-nuqqasijiet professjonali.

Tinsab sodisfatt bil-post tal-uffi¢¢ju tal-konsulent?

Xi whud toghgobhom diskursata personali, ohrajn le. Ahseb dwar il-preferenza tieghek u
dwar il-metodu ta’ komunikazzjoni li tippreferi.

Tinsab sodisfatt bid-disponibbilta (ez. telefon, posta...) offruta?

Telekomunikazzjoni flessibbli toffrilek firxa usa’ ta’ konsulenti potenzjali u wkoll suq
akbar fejn tista’ ssib I-ahjar offerta ghalik. Madankollu, ghandek tiftiehem mal-konsulent
tieghek dwar kemm ghandha tkun intensa I-komunikazzjoni taghkom u x’inhu I-metodu
ta’ komunikazzjoni li tippreferi.



5)

6)

7)

Hemm persuna wahda tissorvelja u ssegwi I-progett mill-bidu sal-ahhar?

Id-decizjoni tieghek dwar I-ghazla ta’ kumpanija ta’ konsulenza tiddependi hafna fuq I-
impressjoni li kellek tal-persuna li ltgajt maghha s’issa. Kun ¢ert li dawk il-persuni jkunu
involuti wkoll fil-progett tieghek. B‘mod partikolari, kun cert li tiltaga’ u titkellem mal-
persuna li se tissorvelja |-progett tieghek.

Is-supervizur huwa I-persuna ta’ kuntatt diretta tieghek? Jekk le, hemm Xxi persuna
responsabbli ohra ddefinita b’'mod &ar?

Il-persuna li tissorvelja ghandha tkun il-kuntatt tieghek. Fi kwalunkwe kaz ghandu jkun
hemm persuna ddefinita b’'mod ¢ar |li tkun responsabbli ghall-progett tieghek. Din il-
persuna ghandha tkun ukoll il-persuna ta’ kuntatt tieghek. Evita bis-shih
responsabbiltajiet u obbligi opaki.

Tafhom lill-kollegi tas-supervizur, inkluzi I[-hiliet, it-tahrig, i¢-certifikati ec¢. taghhom?

Informa ruhek dwar il-kumpanija ta’ konsulenza kollha. Prova sib informazzjoni kemm
tista’ dwar persuni ohra involuti fil-progett u dwar il-kontribut taghhom. Kun ¢ert li |-
ogsma rilevanti kollha huma koperti minn persuna konkreta. Biex jitnaqqsu I-ispejjez dan
jista’ jinkludi wkoll persuni mill-kumpanija tieghek. Idealment iltaga’ mat-tim tal-progett
kollu gabel ma taccetta konsulent.

VII. Relazzjoni kummercjali mieghek

1)

2)

3)

4)

Imgabbla ma’ ohrajn, |-offerta tal-konsulent hija I-aktar wahda xierga ghalik?

Mhux rakkomandat li jkollok offerta wahda biss. Kun ¢ert li jkollok idea tajba tas-suq.
Iddefinixxi ezatt x'jehtieg li jkollok u kemm inti lest li thallas.

L-ewwel appuntament tal-analizi huwa b’xejn?

Stenna li jkollok I-ewwel appuntament tal-analizi b’xejn, din hija prattika komuni.

L-offerta hija ¢cara u korretta fir-rigward tal-iskedi ta’ Zzmien, |-ghanijiet, u I-modalitajiet
tal-hidma?

Kun preciz dwar din il-parti mill-bidu, dan jevita nugqasijiet ta’ ftehim potenzjali aktar
tard. Huwa importanti hafna wkoll li tivvaluta dawn I-aspetti b'mod kritiku flimkien mal-
konsulent. F'dan I-istadju I-izbalji jistghu jigu korretti aktar fac¢ilment.

Tinsab sodisfatt bl-offerta, b’'mod partikolari b’aspetti bhal:

a. Prezz tas-servizz ipprovdut:
Qabbel il-prezzijiet tas-suq, hu idea, u ddeciedi x’inhu I-ahjar ghalik.



5)

6)

b. Modalitajiet tal-hlas:
Evita li thallas kollox fil-bidu. Tista’ tiftiehem biex thallas fi stadji, skont il-hidma
pprovduta sa punt partikolari. Hekk tkun sikur u I-konsulent ikollu in¢entiv biex
jipprovdi I-hidma fil-hin. Ikkunsidra penalitajiet f'kaz li I-hidma ma tigix
ipprovduta tajjeb jew fil-hin.

c. Ghazliet biex tikkancella I-kuntratt:
Iddefinixxi x-xenarji meta kuntratt jista’ jigi kkancellat, ez. certi skadenzi ma
jigux irrispettati, I-ispejjez isiru gholjin izzejjed, ir-rizorsi ma jibqghux disponibbli
u I-kwalita ma tkunx ta’ standard tajjeb.

d. Ftehim dwar il-bagit u dwar id-devjazzjonijiet:
Aghmel arrangament ¢ar dwar kemm il-konsulent jista’ juza ghal kompiti
differenti, ez. ittestjar, amministrazzjoni, attendenza ta’ lagghat fismek (SIEFs,
Konsorzji). Il-kundizzjonijiet u I-proceduri ghad-devjazzjonijiet ghandhom jigu
miftiehma minn gabel.

e. Drittijiet moghtija lill-kumpanija tieghek:
Jekk ma tinghatax responsabbilta ghall-hidma li jwettaq il-konsulent, il-kumpanija
tieghek ghandha mill-angas tizgura li ghandha d-drittijiet kollha necessarji biex
tuza u tgassam ir-rizultati tal-hidma tal-konsulent ghall-finijiet tar-REACH.

Il-konsulent jipprevedi monitoragg tal-progress tal-progett u hemm indikaturi oggettivi
ghal dan?

Ikun utli li jkollok tali indikaturi. Il-process isir aktar trasparenti u tkun tista’ ssegwi ahjar
il-progress tad-dossier tieghek. Stagsi lill-konsulent tieghek biex jipprovdi tali indikaturi
jew aghmluhom flimkien.

Hemm konsegwenzi ghall-konsulent jekk I-ghanijiet ma jintlahqux fil-hin jew ma
jintlahqux?

F'certi setturi I-penalitajiet huma komuni f'kaz li I-iskadenzi jew |-ghanijiet ma jigux
irrispettati.

Tigi implimentata mizura jekk xi haga tmur hazin?

Stagsi lill-konsulent tieghek dwar “pjan B” u kun zgur li se jahdem fuq il-progett tieghek
sa ma s-sustanza tieghek tkun legalment fis-suq.

Inti zgur li I-konsulent mhux ged jahdem ghall-kompetituri tieghek?

Dan mhux necessarjament ikun importanti. Jista’ jkun anke ta’ benefic¢ju peress li I-
konsulent tieghek jikseb aktar esperjenza dwar kaz simili. Madankollu, kun cert li ma
jinkiser I-ebda obbligu ta’ kunfidenzjalita (ez. zvelar ta’ informazzjoni kummercjali
riservata (CBI)).



9) Inti ¢ert li I-konsulent se jkun diskret u mhu se tigi kompromessa I-ebda CBI?

II-kompetenzi huma krucjali u jridu jigu protetti. Kun cert li I-konsulent tieghek ma jghid
xejn dwar |-affarijiet li inti tikkunsidra li huma kunfidenzjali fil-kumpanija tieghek. Dawn
il-kwistjonijiet ghandhom jigu ddefiniti b'mod c¢ar fil-kuntratt ta’ servizz u ghandhom
jinkludu penalitajiet/rimedji legali adegwati.

10)II-kuntratt tieghek jinkludi hidma ta’ segwitu u din hija ddefinita b'mod ¢ar?

Kif diga msemmi, ir-registrazzjoni hija biss il-bidu ta’ process itwal. Jekk trid li I-
konsulent tieghek jibga’ responsabbli ghall-hidma ta’ segwitu, kun cert li inti tiftiehem
dwar dan fi stadju bikri. Kun cert li inti konxju ta’ kull spiza potenzjali li tista’ titfacca
aktar tard.

Jekk tiddeciedi li tiehu f'idejk il-monitoragg u s-segwitu possibbli wara s-sottomissjoni
tad-dossier, kun ¢ert li tikseb I-informazzjoni kollha ne¢essarja minghand il-konsulent
tieghek biex jigi zgurat trasferiment bla xkiel. Dan jibda perezempju b’affarijiet semplici
bhal usernames u passwords fir-REACH-IT u jispic¢a b’¢ertifikati ta’ ttestjar u dejta mhux
ipprocessata ghad-dossier ta’ registrazzjoni. F'kaz ta’ skrinjar ghall-konformita tad-
dossier tieghek, inti tista’ tigi bzonn din I-informazzjoni.

